
Né mbledhje morén pjesé: Lirije Kajtazi, Salihe Mustafa, Mexhide Mjaku-Topalli, Etem Arifi
Teuta Haxhiu dhe Shukrije Bytyqi.

Munguan: Nenad Rashiq, Mytaher Haskuka dhe Kujtim Pagaku.

Stafi mbéshtetés i Komisionit: Selman Ymeri, koordinator i Komisionit, Sulltane Gashi,
zyrtare e fushés, Burim Tahiri, mbéshtetés 1 Komisionit (UNICEF).

Pjesémarrés té tjeré: Ferat Shala, u.d. ministér - MMPH, Arben Citaku - Sekretar 1
Pérgjithshém-MMPH, Naser Bajraktari-MMPH-drejtor, Agron Haxhiu, KEDS - Mitrovicg,
Imer Salihi-D.SH.P, Skenderaj, Sokol Hoxha-D.SH.P, Skenderaj, Flora Kryeziu-UNICEEF,
Arbéresha Hakaj-AAK Asistente, Agnesa Haxhiu-KDI, Alije Avdyli-AVONET, Kenan
Gashi-AVONET, Vlora Morina —AVONET, Kaltrina Zymberi-Ekonomia Online, Féllénéza
Knushaj-CSGD.

Mbledhjen e kryesoi, Lirije Kajtazi, kryetare e Komisionit.
Rendi i dités
1. Raportimi né¢ Komision:

a) Ministri, z. Ferat Shala, lidhur me kérkesén e banoréve t¢ fshatit Vranishté, Komuna e
Dragashit, pér ndértimin e hidrocentralit n€ lumin e kétij fshati si dhe me ¢éshtjet qé kané té
béjné me eksproprijimin e pronave té atyre banoréve.

b) Pérfaqésuesi/t e KEDS, Distrikti Mitrovicé, lidhur me ankesén e z. Sabit Hoxha, fshati



Rezallé¢, Komuna e Skenderajt, pér instalimin e tensionit t€ larté mbi objektin e pikés sé
shitjes sé& karburanteve.

2. Shqyrtimi 1 Projektligjit pér Mbrojtjen e Fémijés,

3. Té ndryshme.

1. Raportimi né Komision;

a) Ministri Ferat Shala, lidhur me kérkesén e banoréve té fshatit Vranishté, Komuna e
Dragashit, pér ndértimin e hidrocentralit né lumin e kétij fshati si dhe me ¢éshtjet qé
kané té béjné me eksproprijimin e pronave té atyre banoréve

Lirije Kajtazi, kryetare, tha se ne kemi pranuar kérkesén e banoréve t€ fshatit Vranishté, t&
Komunés sé Dragashit, pér ndértimin e hidrocentralit n€ lumin e kétij fshati si dhe me ¢éshtjet
q¢ kané t€ béjn€ me eksproprijimin e pronave té atyre banoréve, por sot ju kemi ftuar juve qé té
kemi két€ komunikim té drejtpérdrejte, pér t’i paré shqetésimet g€ jané paraqitur nga banorét.

Ferat Shala, u.d s€¢ ministrit né MMPH, tha se do t¢ mundohemi g€ bashkérisht t€ japim
pérgjigje né ato shqgetésime g€ jan€ ngritur. Ministria e Mjedisit dhe Planifikimit Hapésinor
menaxhon me resurset natyrore dhe mbéshtetet né strategjin€ zhvillimore pér sektorin
energjetik, t&€ miratuar nga Ministria e Zhvillimit Ekonomik dhe institucionet tjera. Ne kemi
zbatuar t€ gjithé rregullativén ligjore pér dhénien e pélgimeve dhe lejeve mjedisore sa u pérket
ndértimeve t€ kapaciteteve hidroenergjetike né disa zona té€ Kosovés dhe ato gjithnjé té
parapara né strategjiné€ pér zhvillimin e kétij sektori. Legjislacioni e ka krijuar kété¢ mundési, e
gjithé ajo qé€ ka ndodhur viteve té fundit éshté né€ harmoni me ligjin.

Ne né€ ministri kemi pranuar pérfaqésuesit e qytetaréve, kemi mbajtur dégjime me qytetaré,
kemi bashkébiseduar me nivel ekspertésh dhe mendoj se 1 kemi pérmbush parametrat té cilét
kérkohen t&é pérmbushén me legjislacion.

Lirije Kajtazi tha se ankesa m¢ shumé ka t€ b&jé me procedura. Thuhet se nuk ka pasur debat
publik, ku nuk €éshté dhéné pélqimi dhe thuhet se €shté pjesé e Parkut Nacional. A lejohet qé té
ndérhyhet me projekte t€ tilla dhe a jemi korrekt né€ kéto ¢éshtje?

Ferat Shala: E kam théné edhe n€ komisionet tjera se me kété legjislacion qé e kemi, me
planin legjislativ t’i ndryshojmé ligjet pér parqet, kemi dy parqe nacionale té themeluara me
ligje t€ veganta dhe konsideroj se kéto ligje duhet t’i ndryshojmé, por konsideroj se ne jemi
brenda asaj se ¢ka e thot€ legjislacioni né fuqi.

Arben Citaku, sekretar 1 Ministris€¢ s€ MPH, tha se kétu jané€ té pérfshiré shumé aktoré,
Komuna, Ministria e Pushtetit Lokal qé mbikéqyré veprimet e Komunés, Zyra e Rregullatorit
té Energjisé€, dhe t&€ gjitha kéto e kané njé proceduré pér t& ardhur deri te pércjellja e kétyre
kapaciteteve.



Ne si shtet jemi t€ obliguar q€ deri né vitin 2023 t€ shtojmé kapacitetin e energjisé sé
ripértritéshme me mbi 20%.

N¢ rastin konkret, te qytetarét jané disa parcela té cilat preken, qoft€ nga ndértimi i rrugés sé€
qasjes, qofté nga servituti 1 gypit i cili do t€ kalojé n€pér pronat q€ kryesisht jané disa livadhe
afér bregut t€ lumit, po vet bregu i1 lumit dhe lumi éshté proné publike, e cila menaxhohet nga
ministria.

Dégjim publik pér két€ céshtje ka pasur dhe jané respektuar t& gjitha procedurat. Kuvendi
Komunal ka marré vendimin pér shpronésimin e kétyre parcelave, ku do t€ ndértohen kéto
kapacitete, dhe pas kétyre proceduarve, éshté dhéné pélqimi mjedisor nga ana e ministrisé soné,
dhe pas késaj kompania aplikon dhe sipas procedurave mbahet edhe njé debat publik vetém pér
pjesén e mjedisit. Pér t€ gjitha kéto ekzistojné dé€shmité, hapi i radhés &shté Iéshimi i lejes
ujore. Ligji 1 Parkut Nacional €shté€ i ndaré n€ tri zona sa i1 pérket shfrytézimit, t€ gjitha
projektet qé jané pjes€ e zonés sé treté i1 lejohet aktiviteti n€ kushte té caktuara, ndérsa né zonén
e paré dhe té dyté jané t€ ndaluara, ndérsa pér kéto projekte né fjalé edhe pse béhet fjalé pér
Parkun Nacional, jané n€ zonén e treté.

Teuta Haxhiu tha se nga ajo qé€ u tha, pritet t€ mbahet njé takim pér t&€ kuptuar ata banoré se
cilat jané€ benifitet, dhe na tregoni se cilat jané ato benifite qé pérfitojné kéta banoré me
ndértimin e kétij hidrocentrali. A rrezikohet me kété sektori i bujqésisé?

Mexhide Mjaku-Topalli, tha se disa dilemat q€ i patém vegse u sqaruan nga té ftuarit, né
kérkesén e banoréve t€ Vranishtés, ku thuhet se Kuvendi Komunal nuk e ka shpjeguar né
detaje qéllimin e debatit publik.

Sa i pérket ¢éshtjes s€ shpronésimit, besoj se nuk do té ju mbeteni borxh atyre banoréve. Ajo u
interesua t€ dijé se a do t€ rrezikohet tharja e lumit dhe pyeti se a ka njohuri se sa e pérdorin ata
banoré ujin pér tokat bujqésore té tyre dhe pas késaj, a do t€ kené mundési ta shfrytézojné ende.

Salihe Mustafa: Me sa kuptova, ju si ministri jeni duke u marré me problemet e kétyre
banoréve. Kétu u cek se kéto gjéra rregullohen né€ bashképunim me Kuvendin Komunal,
Ministriné e Pushtetit Lokal, Ministriné e juaj dhe Zyrén e Rregullatorit t&€ Energjisé. Ajo u
interesua té dijé se a jané t€ rregulluara miré né ligj dhe a ceket se cili éshté institucioni qé e
merr nismén dhe ka bashképunim apo ka probleme né kété drejtim.

Shukrije Bytyci: Banorét i kané shpreh shqgetésimet e veta né kété kérkes€. M¢ intereson té dijé
se edhe sa kohé do t€ vazhdohet me kété, qé nga vendimet t€ keté interes individi e jo qytetarét.
A keni béré€ studim ju n€ ndértimin e ekosistemit, kur dihet se ajo pjesé atje jeton nga bujqésia.

Etem Arifi: Besoj se té gjitha veprimet q€ éshté dashur t€ ndérmerren nga ju si ministri 1 keni
ndérmarré dhe puna &éshté kryer. Nuk dyshoj né até se a ka pasur debat publik, sa i pérket
pérfitimit, po besoj se ata banoré do té pérfitojné, sepse ky éshté projekt nacional, por éshté
béré praktiké q€ qytetarét t€ ankohen.

Dégjimi publik éshté mbajtur, ndérsa, pse qytetarét nuk jan€ pérgjigjur né numér mé t€ madh,
€shté céshtje e tyre.



Ferat Shala: Ne jemi para njé dileme: a i duhet Kosovés zhvillim ekonomik dhe a duhet t’i
shfrytézojmé resurset, dhe nése themi po, atéheré duhet té pajtohemi pér gjetjen e metodave té
shfryté€zimit.

Legjislacioni €shté i qarté edhe pér shpronésim edhe pér servitut, por gjithnjé ka vend pér
pérmirésime.

N¢ rastin konkret, shkalla e paré €sht€¢ komuna dhe qytetarét, ministria q€ ai drejton &shté
institucion 1 shkall€s sé dyté, dhe té gjith€ jemi t€ obliguar ta zbatojmé legjislacionin né fuqi.

N¢ fund, kryetarja propozoi q€ pér shkak té interesit t€ pérgjithshém dhe kujdesit t&€ Komisionit
g€ ajo drejton, lidhur me kété€ ¢éshtje, anétarja e Komisionit znj. Shukrije Bytyei, t€ merr pjesé
né aktivitetet e Komisionit pér Bujqési, Pylltari, Mjedis dhe Planifikim Hapésinor, sa i pérket
¢cEshtjeve qé ndérlidhen me ndértimin e hidrocentralit n€ lumin e fshatit Vranishté, Komuna e
Dragashit.

Anétarét e Komisionit pérkrahén propozimin e kryetares, ndérsa deputetja Shukrije Bytyci,
shfaqi gatishmérin€ e saj pér t&€ kontribuar né mbarévajtjen e kétij procesi.

1. Raportimi né Komision:

b) Pérfaqésuesi/t e KEDS, Distrikti Mitrovicé, lidhur me ankesén e z. Sabit Hoxha, fshati
Rezallé, Komuna e Skenderajt, pér instalimin e tensionit té larté mbi objektin e pikés
sé shitjes sé karburanteve

Lirije Kajtazi, kryetare, tha se né radhé¢ kemi ankesén e z. Sabit Hoxha nga fshati Rezallg,
Komuna e Skenderajt, pér instalimin e tensionit t&€ lart€ mbi objektin e pikés sé shitjes s€
karburanteve, ku pala konsideron se éshté béré njé shkelje, dhe do t€ mundohemi gé té japim
kontributin toné né zgjidhjen e kétij problemi.

Imer Salihi, inspektor né Drejtorin€ e Shérbimeve Publike, KK Skenderaj, tha se si inspekcion
kemi marré masa dhe e kemi béré kontrollimin e objektit.

Né bazé t€ njé udhézimi administrativ kemi ndérmarré masa, éshté ndéshkuar pronari i biznesit
pér shkak se nuk posedon licencé pér shitjen e derivateve me shumicé€ dhe pakicé, e cila éshté
kompetencé e Ministris€ s€ Tregtis€ dhe Industris€. Ministria nuk jep licencé pér shkak se nuk i
ploté€son kushtet, pér t€ ardhur deri te licenca kérkohet njé pélqim nga Ministria e Punéve té
Brendshme, até nuk e jep MPB-ja pér shkak té tensionit té lart€ g€ e ka mbi rezervuar. Para 5 a
6 viteve e ka pasur licencén, dhe asaj licence i1 ka skaduar afati. Pér marrjen e licencés jané té
parapara 12 dokumente q€ duhet poseduar .

Ai mé pas theksoi se ankuesi do t€ duhej g€ fillimisht ti drejtohet KEDS-it, pér heqjen e
tensionit té larté, apo ndoshta edhe gjykatés.

Lirije Kajtazi pyeti se a keni njohuri se pala i Eshté drejtuar gjykatés lidhur me kété 1éndé, nése
1€nda €shté n€ gjykaté Komisioni nuk pérzihet n€ kompetencat e organit t& drejtésisé.



Agron Haxhiu, drejtor i Distriktit t&¢ KEDS-it né Mitrovicé, tha se shtylla éshté vendosur kur
objekti né fjalé nuk ka zhvilluar veprimtarin€ e biznesit. Biznesi né fjalé mé voné ka aplikuar
pér licencé, ¢éshtja se si e ka marr€ licencén €shté ¢éshtje tjetér, g€ uné nuk e di.

Ne duhet ta zgjidhim kété problem dhe pas tre muajve ta zhvendosim até shtyll€, por nuk besoj
qé€ as inspektorati, as Kuvendi Komunal dhe asnjé ministri mund té lejojé pér ta zhvilluar até
veprimtari, ku rezervuari i karburanteve €shté né oborr.

Ky persona ka béré padi n€ gjykaté dhe nuk ka 1é€né institucion pa e alarmuar pér kété ¢éshtje,
edhe pse 1 ka skaduar licenca.

Mexhide Mjaku-Topalli, tha se biznesi ka fillua veprimtarin€ pa u vendos shtylla elektrike,
objekti ka marré€ leje ndértimi né vitin 2002, licenca ju ka dhéné pas disa viteve.

Ne ju kemi ftuar kétu té diskutojmé pér padrejtésité qé po 1 béhen personit Sabit Hoxha,
Gjykata Themelore né Mitrovicé ka dhéné pérgjegje né vitin 2014, q¢ KEDS-i, ta zhvendosé
até shtyllé dhe ju ka dhéné afat 15 dité nga dita e plotfuqishmérisé sé kétij aktgjykimi.

Uné mendoj se duhet té zbatohet vendimi 1 gjykatés, ndérsa konstatimet e ankuesit, se KEDS-1
ia ka pamundé&suar ekzistencén pér jeté, pér mua flasim shumé kéto konstatime.

Agron Haxhiu tha se neve nuk na ka ardhur asnjé vendim nga gjykata dhe nuk jemi né dijeni
pér kéte.

Shukrije Bytyci: Ankesa e Sabit Hoxhés, €shté se rrezikohet jeta e familjes sé tij nga shtylla
elektrike. KEDS-1 mos té thirret n€ até se a ka ai pélqim apo jo. Ushtrimi i veprimtaris€ &shté
cEshtje tjetér, ndérsa rreziku i jetés nga tensioni i lart€ éshté njé ¢éshtje tjetér.

KEDS-i duhet té evitojé shtyllén e tensionit, ndérsa sa i pérket ¢é€shtje s€ ploté€simit t&€ kushteve
té funksionimit t€ pikés s€ shitjes s€ karburanteve, ne nuk jemi kompetenté pér t€ vlerésuar
kété. Kjo ¢éshtje €shté puné e instancave té tjera.

Lirije Kajtazi: Meqé€ 1énda genka ¢éshtje e gjykatés, at€heré t&€ gjitha instancat pérgjegjése pér
kéte ¢éshtje, duhet t’i kryejné detyrat e veta né pajtim me vendimin e gjykatés.

Salihe Mustafa: Propozoj q€ si Komision t’i rekomandojmé KEDS-it, qé t€ zbatojé vendimin e
gjykatés, sepse kétu po flitet pér afate, por deri sa ne po diskutojmé kétu rreziku ekziston
gjithnjé dhe pastaj faji nuk &shté 1 askuyjt.

Lirije Kajtazi konstatoi qé Komisioni ti rekomandojé KEDS-it, Distrikti Mitrovicé, zbatimin e
vendimit t€ gjykatés, lidhur me kété rast.
2. Shqyrtimi i Projektligjit pér Mbrojtjen e Fémijés

Lirije Kajtazi, kryetare, tha se pér shqyrtimin e kétij Projektligji, po e formojmé njé grup
punues, i cili do t€ punojé pér sé aférmi né kété Projektligj, por edhe anétarét e tjeré té
Komisionit mund t€ bashkohen dhe t€ japin kontributin e tyre.

Komisioni njézéri vendosi g€ t€ formojé grupin punues né kété perbérje:

Mexhide Mjaku-Topalli, kryesuese, Teuta Haxhiu dhe Etem Arifi, anétaré.



skeksk

Mbledhja e Komisionit pérfundoi né orén 11:30

E pérgatiti:
Stafi mbéshtetés i Komisionit

Kryetarja e Komisionit

Lirije KAJTAZI



